
GOUVÈNÈ CUOMO PIBLIYE PLAN POU KONTINYE DIMINYE EMISYON DANJERE SANTRAL ELEKTRIK KAP 

KREYE CHANJMAN KLIMATIK 

 

Regleman Pwopoze yo Ap Diminye Plafon sou Polisyon Gaz ki Gen Efè Sè, Pwoteje Anviwonman an epi 

Jenere Avantaj Ekonomik 

 

Gouvènè Andrew M. Cuomo te anonse jodi a regleman revize yo pwopoze pou kontinye diminye 

emisyon danjere santral elektrik ki kontribiye anpil nan chanjman klima, sa k ap respekte yon angajman 

Eta a te pran nan kòmansman ane sa pou li rezoud pwoblèm sa. Regleman pwopoze yo diminye plafon 

emisyon yo nan kad Inisyativ Gaz ki gen Efè Sè Rejyonal (Regional Greenhouse Gas Initiative, RGGI) nèf 

eta yo, epi pral sèvi kòm yon modèl nasyonal pou diminisyon emisyon danjere k ap soti nan santral 

elektrik.  

 

“Pandan plizyè ane ki sot pase yo, Nouyòkè te sibi plis katastwòf natirèl pase sa Eta nou an te janm 

genyen depi plizyè dizèn ane, sa ki montre nou aklè konsekans ki genyen lè nou iyore rechoman klima,” 

te deklare Gouvènè Cuomo. “Konsekans lè nou iyore chanjman klima nou an la devan je nou. Depi Siklòn 

Irene rive sou Sipè Ouragan Sandy, esperyans sa yo te raple nou ak fòs danje chanjman klima nou yo epi 

nesesite ki genyen pou aksyon prese prese. RGGI sèvi kòm yon modèl nasyonal pou konbat chanjman 

klima epi pwouve li posib pou nou diminye anpil anpil polisyon gaz ki gen efè sè pandan n ap ankouraje 

devlopman djòb ak yon ekonomi dinamik. Grasa objektif diminisyon plafon emisyon yo, New York ap 

franchi yon etap kapital pou diminye polisyon ak pou pi byen pwoteje anviwonman an.” 

 

RGGI se premye pwogram nasyon an ki te itilize yon mekanis komèsyal tounèf pou plafonnen ak diminye 

kou ekonomik emisyon gaz kabonik k ap koze chanjman klima. Nan kad pwogram lan, yo vann kota 

emisyon nan vant ozanchè epi benefis yo reenvesti nan pwojè k ap soutni teknoloji enèji pwòp ak plis 

efikasite enèji, epi k ap ede diminye fakti enèji kliyan pandan ya p pwodi plis diminisyon nan polisyon gaz 

ki gen efè sè.  

 

Soti ane 2005 rive 2012, rejyon an te wè yon 40 pousan diminisyon nan polisyon gaz gi gen efè sè ki soti 

nan santral elektrik. Regleman revize ki pwopoze yo ap bloke rediksyon an grasa diminisyon plafon 

rejyonal la soti 165 milyon tòn CO2 pase nan 91 milyon tòn CO2 ki aliyen plis ak nivo emisyon aktyèl yo. 



 

Haitian Creole 

Pou reyalize plis diminisyon polisyon, plafon an ap desann nan yon 2,5 pousan ankò jiska lane 2020, epi 

lòt ajisteman pral konte pou kota ki pa sèvi eki toujou sou mache a. Efè rejyonal kimilatif plafon pi ba a 

se yon rediksyon yo estime nan 86 milyon tòn emisyon CO2, ki se ekivalan retire plis pase 16 milyon 

machin sou wout la pandan yon lane.  

 

RGGI montre tou kijan yon pwogram plafònman-ak-investisman inovatè kapab pwodi gwo gwo avantaj 

sou plan ekonomik ak pou konsomatè. Yon analiz ekonomik endepandan te jwenn envestisman benefis 

vant ozanchè twa premye lane New York yo (2009-2011) kreye djòb, sa ki ekonomize $200 milyon sou 

fakti enèji konsomatè epi ajoute $326 milyon nan ekonomi New York la. Dapre regleman revize yo, New 

York gen yon pwojeksyon envestisman jiska $1,5 milyon nan benefis RGGI jiska 2020, sa ki pral pwodi 

avantaj makwoekonomik yon lòt $5,8 milya nan Pwodi Enteryè Brit Eta a ak prèske 3.000 djòb anplis. 

 

Manm Komisyon DEC Joe Martens te di konsa, “RGGI montre klèman yon apwòch komèsyal nan 

limitasyon emisyon gaz ki gen efè sè pral pwodi lè ki pi pwòp epi kreye djòb ak avantaj ekonomik pou 

kominote, pandan tou l ap sipòte endepandans enèjetik epi ankouraje santral pase nan pwodiksyon 

elektrisite pi efikas ak pi pwòp. Pwogram RGGI ranfòse a byen pozisyone sektè elektrisite rejyon nou an 

pou enplemantasyon plan klima Prezidan Obama a.” 

 

Modifikasyon nan regleman sa yo se rezilta yon revizyon pwogram dezan nèf eta RGGI yo te fè, sou baz 

analiz sistèm elektrik ak modelizasyon makwoekonomik, ak tou dyalòg entansif ak pati konsènen yo,  

 

Se Depatman Konsèvasyon Anviwonman Eta a ki prezante Regleman ki pwopoze yo, epi yo te pibliye nan 

State Register ak Environmental Notice Bulletin nan dat 10 jiyè. Pral gen yon peryòd komantè piblik 60 

jou sou regleman ki pwopoze yo. 

